
Sigue o Camiño 

 
 

A do San Antonio é unha das festas máis importantes do 
municipio de Xove, e gozou de grande fama ata a década dos 
setenta do século XX.  

 
Á festa do San Antonio ían os mozos, e non tan mozos, 

andando. Centenares de romeiros chegaban a pé dende todas as 
parroquias de Xove e doutras zonas de Galicia. 

 
Ademais de divertírense, a xente acudía ao santuario do 

San Antonio por motivos relixiosos: pídeselle a este Santo que 
protexa aos animais domésticos que nos acompañan na nosa vida 
diaria, por necesidade ou por afecto; pídeselle tamén que os máis 
ricos e afortunados axuden e se conmovan dos máis necesitados; 
San Antonio tamén intercede para conseguir parella a aqueles que 
navegan sós polo mar da vida na procura do amor verdadeiro.  

 
Como vemos, este Santo é moi avogoso e dise que si se 

acode a el e se lle reza un Padrenuestro, concede favores 
inmensos. Recibe quizais por este motivo o sobrenome de San 
Antoniño Ventureiro.  

 
O Laboratorio de Investigación Social do Concello de 

Xove tenta recuperar a afluencia de público á Romaría cada 13 de 
xuño.  

 
1. A partires de entrevistas persoais aos máis maiores do 

municipio, restauráronse e sinalizáronse as Antigas Rutas que 
conducían á capela de San Antonio na parroquia da Rigueira. 

 
2. Dende o ano 2009 o Concello de Xove otorga unha 

VENTURA (certificado de Romeiro) a todos aqueles que realizan 
o camiño a pé, a cabalo ou en bicicleta ata capela.  

 

 

Para gañar a VENTURA e o FAVOR DO 
MILAGREIRO, proponse a realización dalgunha das OITO 
RUTAS que conducen á igrexa da Rigueira o 13 de xuño. 

  
O control da romaxe será levado a cabo por un corpo de 

Voluntarios do San Antonio, mediante o selado do carné de 
Romeiro, que se lles entregará aos romeiros e romeiras que se 
anoten nas oficinas do Concello en días previos á celebración da 
romaría.   

O 13 de xuño convocarase á xente nun punto de partida 
de cada ruta (coincidindo cos antigos puntos de reunión veciñal 
para emprender camiño á festa).  

Cada parroquia inicia o camiño a unha hora diferente da 
mañanciña; os primeiros serán os de máis lonxe e os de cerca 
farano máis tarde, para a súa chegada ao mesmo tempo á misa.  

Nalgunhas rutas haberá un punto de selado no camiño, 
onde se selarán os carnés.  

Á chegada á igrexa poñerase o último selo, quedando o 
carné completo. Así, cada romeira e romeiro verá recompensado 
o seu esforzo cunha VENTURA e unha AZUCENA, ou Lirio de 
San Antonio (símbolo de amor puro).  

 

¿CAL DAS OITO RUTAS ELIXIRÁS PARA GAÑAR A 

VENTURA DO SAN ANTONIÑO VENTUREIRO? 


